
Bhadragiripati Samstuti

ಭದ್ರಗಿರಿಪತಿ ಸಂಸ್ತುತಿಃ

ಧರಣೀತನಯಾರಮಣೀ ಕಮನೀಯಸೀತಾಂಕಮನೋಹರರೂಪಹರೇ ।
ಭರತಾಗ್ರಜ ರಾಘವದಾಶರಥೇವಿಜಯೀ ಭವ ಭದ್ರಗಿರೀಂದ್ರಪತೇ   ॥ ೧॥
ಬುಧಲಕ್ಷಣಲಕ್ಷಣ ಸರ್ವವಿಲಕ್ಷಣ ಲಕ್ಷಣಪೂರ್ವಜರಾಮಹರೇ ।
ಭವಪಾಶವಿನಾಶಕಹೇನೃಹರೇವಿಜಯೀ ಭವ ಭದ್ರಗಿರೀಂದ್ರಪತೇ   ॥ ೨॥
ಧರಚಕ್ರ ಧನುಶ್ಶರದೀಪ್ತ  ಚತುಷ್ಕರಚಕ್ರಭವಾದ್ಯಭವಾದಿವಿಭೋ    ।
ಪರಚಕ್ರಭಯಂಕರ ಹೇಭಗವನ್ವಿಜಯೀ ಭವ ಭದ್ರಗಿರೀಂದ್ರಪತೇ   ॥ ೩॥
ಅಧಿನೀರಜಜನ್ಮಸುರೇಶಮುನೀಂದ್ರವಿಲಕ್ಷಣಲಕ್ಷಣದಕ್ಷಪತೇ   ।
ನವಕಂಧರಸುಂದರದಿವ್ಯತನೋ  ವಿಜಯೀ ಭವ ಭದ್ರಗಿರೀಂದ್ರಪತೇ   ॥ ೪॥
ಸತತಃಪ್ರತತಃ  ಪ್ರಚರೈಃ  ಕರುಣಾಭರಣೈಸ್ತವ  ದಿಗ್ವಿಸರೈರ್ನಮಿತ  ।
ಸ್ಮರಣಾಭಿರತಂ ಭವತಂಸತತಂಕುರುಮಾಮಿಹಭದ್ರಗಿರೀಂದ್ರಪತೇ   ॥ ೫॥
ಸಚತುರ್ಮುಖಷಣ್ಮುಖಪಂಚಮುಖ ಪ್ರಮುಖಾಖಿಲದೈವತಮೌಲಿಮಣೇ  ।
ಶರಣಾಗತವತ್ಸಲ ಸಾರನಿಧೇಪರಿಪಾಲಯಮಾಂವೃಷಶೈಲಪತೇ ॥ ೬॥
ಅಭಿರಾಮಗುಣಾಕರದಾಶರಥೇಜಗದೇಕದನುರ್ಧರ ಧೀರಮತೇ ।
ರಘುನಾಯಕರಾಮರಮೇಶವಿಭೋವರದೋಭವದೇವದಯಾಜಲಧೇ ॥ ೭॥
ಇತಿ ಭದ್ರಗಿರಿಪತಿ ಸಂಸ್ತುತಿಃ  ಸಮಾಪ್ತಾ ।

